Հ Ի Մ Ն Ա Վ Ո Ր Ո Ւ Մ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ԱՄՐԱՑՆԵԼՈՒ ՄԱՍՒՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Համաձայն ՀՀ Կառավարության 26.10.2023թ.-ի 1870-Ն որոշման՝ ՀՀ Լոռու մարզ, Վանաձոր քաղաքի Վարդանաց 100 հասցեում գտնվող գույքը հետ է վերցվել ՀՀ կրթության, գիտության, մշակույթի և սպորտի նախարարության «Վանաձորի մաթեմատիկայի և բնագիտական առարկաների խորացված ուսուցմամբ հատուկ դպրոց» պետական ոչ առևտրային կազմակերպությունից և հանձվել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի տնօրինությանը: 
Հիմք ընդունելով ՀՀ Լոռու Մարզպետի գրությունը, համաձայն որի «ՀՀ Լոռու մարզի Վանաձորի Ամենայն Հայոց կաթողիկոս Վազգեն Առաջինի անվան թիվ 1 հիմնական դպրոց» պետական ոչ առևտրային կազմակերպության (այսուհետ՝ Կազմակերպություն) լիարժեք գործունեության համար ուսումնական մասնաշենքի տարածքը չի  բավարարում հիմնական դպրոցի բնականոն գործունեությանը և վերջինս գործում է երկհերթ, Հայաստանի Հանրապետության կրթության, գիտության, մշակույթի և սպորտի նախարարության կողմից առաջարկվել է ՀՀ Լոռու մարզ, Վանաձոր քաղաքի Վարդանաց 100 հասցեում գտնվող ուսումնական մասնաշենքը անհատույց օգտագործման իրավունքով ամրացնել Կազմակերպությանը։
[bookmark: _Hlk172648987]Հիմք ընդունելով վերոգրյալը՝ Կոմիտեի կողմից մշակվել է «Անհատույց օգտագործման իրավունքով անշարժ գույք ամրացնելու մասին» ՀՀ կառավարության որոշման նախագիծը, որով առաջարկվում է «ՀՀ Լոռու մարզի Վանաձորի Ամենայն Հայոց կաթողիկոս Վազգեն Առաջինի անվան թիվ 1 հիմնական դպրոց» պետական ոչ առևտրային կազմակերպությանը անժամկետ անհատույց օգտագործման իրավունքով ամրացնել Վանաձոր քաղաքի Վարդանաց 100 հասցեում գտնվող 689․85 քառ․ մետր մակերեսով անշարժ գույքը և դրա օգտագործման ու սպասարկման համար անհրաժեշտ 0․1752 հա հողամասը:
«Անհատույց օգտագործման իրավունքով անշարժ գույք ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։
